
Mondi сетас 447 миллион шайт Коми Республикаӧс социальнӧя сӧвмӧдӧм вылӧ
Сьӧмсӧ вичмӧдасны туйяс бурмӧдӧм, муниципалитетъяслы отсалӧм да йӧзлы тӧдчана уджтасъяс збыльмӧдӧм вылӧ. Талун, рака тӧлысь 6 лунӧ, Коми Республикаса Юралысь Сергей Гапликов да “Монди Сыктывкарса ЛПК” акционер котырса генеральнӧй директор Клаус Пеллер кырымалісны 2018 во вылӧ регионса Веськӧдлан котыр да компания костын ёртасьӧм да ӧтувъя удж котыртӧм йылысь артмӧдчӧм дорӧ 3 №-а протокол.
“Федеральнӧй Собрание дорӧ шыӧдчӧмын Россияса Президент Владимир Владимирович Путин пасйис, мый странаса юрнуӧдысьяс кутасны вӧчны ставсӧ, медым бизнес вермис сӧвмыны. Та дырйи ми виччысям, мый бизнес петкӧдлысьяс пуктасны тӧдчана пай страналӧн зумыд аскиа лунӧ, - тӧдчӧдіс Сергей Гапликов. - “Монди СЛПК” компания – республикалӧн бур уджъёрт. Ме эска, мый миян ӧтувъя уджыс отсалас тӧдчымӧн сӧвмӧдны вӧр промышленнӧй комплекс”.
“Mondi сетӧ социальнӧй отсӧг быд странаын, кӧні сійӧ уджалӧ. На лыдын и Коми Республика. Тані ми быд во збыльмӧдам тӧдчана мероприятиеяс, кутшӧмъясӧс водзвыв видлалам регионса Веськӧдлан котыркӧд да олысьяскӧд”, - пасйис Клаус Пеллер.
Артмӧдчӧм дорӧ протокол серти компания вичмӧдас 145 миллион шайт йӧзлы тӧдчана проектъяс збыльмӧдӧм вылӧ. Сьӧмсӧ сетасны Футбол, мача хоккей да лызьӧн котралӧм серти федерацияяслы, Енбиа челядькӧд уджалан региональнӧй шӧринъяслы отсалӧм, Нёбдін да Час сиктъясын культура керкаяс дзоньталӧм, гырысь республиканскӧй мероприятиеяс нуӧдӧм вылӧ.
Сідзжӧ “Монди СЛПК” акционер котыр вичмӧдас 250 миллион шайт туйяс бурмӧдӧм вылӧ. Тайӧ сьӧм вылӧ капитальнӧя дзоньталасны “Сыктывкар – Мылдін” туй вылын “Сыктывкар – Пузла – Крутӧй” участокын жугалӧм куим места, Немдін сикт дорын дзоньталасны Эжва ю вомӧн пос, Вӧльдін сикт дорын сувтӧдасны вавывса пос.
2018 воын компания сетас 52 миллион шайт Кулӧмдін, Кӧрткерӧс, Сыктывдін, Луздор, Сыктыв, Удора, Койгорт да Эжва районъясӧс сӧвмӧдӧмӧ. Тайӧ сьӧмыс мунас выль уджалан местаяс лӧсьӧдӧм, ичӧт бизнеслы отсалӧм, транспорт да видз-му овмӧс техника ньӧбӧм, школаяс, детсадъяс, культура учреждениеяс дзоньталӧм да туризм сӧвмӧдӧм вылӧ.
Нӧшта компания кӧсйӧ пыртны уджӧ инфраструктура объектъяс (налӧн ӧтувъя доныс - 6,7 миллиард шайт), а сідзжӧ стрӧитны 140 км кузьта вӧр туй да 10 пос.

Mondi инвестирует в социальное развитие Республики Коми 447 миллионов рублей
Деньги пойдут на дороги, поддержку муниципалитетов и реализацию социально значимых программ. Сегодня, 6 марта, Глава Республики Коми Сергей Гапликов и генеральный директор АО «Монди Сыктывкарский ЛПК» Клаус Пеллер подписали протокол №3 к Соглашению о сотрудничестве и организации взаимоотношений между Правительством региона и компанией на 2018 год.
«В своём послании Федеральному Собранию Президент России Владимир Владимирович Путин отметил, что руководство страны будет делать всё, чтобы у бизнеса, в том числе у крупных промышленных компаний, появлялись новые возможности для расширения производств. В ответ мы ждём, что и бизнес будет наращивать свой вклад в прорывное развитие страны, - заявил в ходе церемонии подписания документов Сергей Гапликов. – Компания «Монди СЛПК» - надёжный стратегический партнёр республики. И я уверен, что наше взаимовыгодное сотрудничество внесёт существенный вклад в развитие лесопромышленного комплекса – драйвера региональной экономики».
«Социальная поддержка является частью ответственного подхода Mondi к жизни местных сообществ во всех странах, где работает наша компания. Мы ежегодно оказываем финансовую поддержку Республике Коми. Это целенаправленный и прозрачный процесс, все реализуемые мероприятия планируются совместно с Правительством Коми и местными жителями», - прокомментировал Клаус Пеллер.
В соответствии с протоколом к соглашению АО «Монди СЛПК» направит около 145 млн рублей на реализацию социально значимых проектов, среди которых поддержка Федераций футбола, хоккея с мячом и лыжных гонок Республики Коми, Регионального центра поддержки и выявления одарённых детей, ремонт домов культуры в сёлах Нёбдино и Часово, проведение культурно-массовых мероприятий республиканского масштаба.
На дорожную деятельность АО «Монди СЛПК» выделит 250 млн рублей. На эти средства запланирован капитальный ремонт дороги «Сыктывкар – Троицко-Печорск» на трёх отрезках участка «Сыктывкар – Пузла – Крутая», ремонт наплавного моста через реку Вычегда у села Усть-Нем и установка наплавного моста у села Вольдино.
В 2018 году компания продолжит инвестировать в развитие районов Республики Коми, в которых ведёт свою деятельность: Усть-Куломского, Корткеросского, Сыктывдинского, Прилузского, Сысольского, Удорского, Койгородского и Эжвинского. Общая сумма поддержки восьми муниципальных образований составит более 52 млн рублей. Эти деньги пойдут на создание новых рабочих мест, помощь малому бизнесу, покупку транспортных средств и сельскохозяйственной техники, ремонт школ, детских садов, учреждений культуры и развитие туризма.
Кроме того, в 2018 году компания планирует ввести в эксплуатацию объекты инфраструктуры общей стоимостью около 6,7 млрд рублей, построить лесохозяйственные дороги протяжённостью 140 км и 10 мостов.

